
ئافره‌تێك شیری پێداوم، پاشان ڕوون بوویه‌وه‌ كه‌شیری به‌خێزانیشم داوه
‌
پرسیار : ژنێك كاتی خۆی به‌منداڵی شیری پێداوم، پاشان كه‌ گه‌وره‌ بووم ژنم هێنا، و ئێستا سێ منداڵمان هه‌یه‌ سوپاس بۆ خوای گه‌وره‌، دواتر ڕوون بوویه‌وه‌ بۆمان، ئه‌و ژنه‌ی كه‌ شیری به‌من داوه‌ به‌منداڵی شیریشی به‌ خێزانم داوه‌، ئێستا من چی بكه‌م و چاره‌سه‌ر چیه؟
وه‌ڵام : الحمد لله والصلاة والسلام علی نبینا محمد وعلی آله وصحبه وسلم.

ئه‌گه‌ر ثابت وجێگیر بوو كه‌ له‌نێوان تۆ و خێزانتدا شیر خواردن هه‌یه‌  و ئافره‌تێك پێنج جار یان زیاتر له‌ماوه‌ی دووساڵی سه‌ره‌تای مناڵیدا شیری داوه‌ به‌هه‌ردووكتان، ئه‌وه‌ واجبه‌ له‌سه‌ر جه‌نابت كه‌ جیا بیته‌وه‌ له‌خێزانت چونكه‌ به‌حوكمی شه‌رعی ئه‌و ئافره‌ته‌ بووه‌ به‌خوشكی شیریت،  پێغه‌مبه‌ریش (صلی الله علیه وسلم) فه‌رموویه‌تی : « يحرم من الرضاع ما يحرم من النسب » { رواه الإمام البخاري في صحيحه} واته‌: ئه‌وه‌ی به‌نه‌سه‌ب حه‌رام ده‌بێت شیرخوادرنیش حه‌رامی ده‌كات .

به‌ڵام برای ئه‌و ئافره‌ته‌ی كه‌ شیری پێداویت حوكمی شیرخواردنی به‌سه‌ردا ناچه‌سپێت، ئه‌وان نابن به‌ كوڕی خاڵوانت .

خوای گه‌وره‌ زانا وشاره‌زاتره.

